
ՆԵՐԱԾՈՒԹՅՈՒՆ
Ժամանակակից հասարակությունն ու մարդկային գործունեության ոլորտները, գիտությունն ու տեխնիկական առաջընթացն անհնար է պատկերացնել առանց մաթեմատիկայի: Մարդկության ողջ պատմության ընթացքում մաթեմատիկան եղել է շրջակա աշխարհի ճանաչման միջոց, գործիք, որն օգնել է բնակգիտական և մի շարք հումանիտար ոլորտներում հաշվարկներ և հետազոտություններ անելու համար: «Մաթեմատիկա» առարկայի ուսուցման հիմնական նպատակներն են՝ մաթեմատիկական այնպիսի գիտելիքների ու կարողությունների հաղորդումն ու ձևավորումը, ինչն անհարաժեշտ է գործնական կիրառությունների, հարակից առարկաների ուսումնասիրման և կրթության շարունակականության համար: Մաթեմատիկական նյութը դառնում է ավելի տեսանելի և ընկալելի աշակերտների կողմից, ուժեղանում է միջառառկայական կապերի ի հայտ բերելու ունակությունը, մաթեմատիկան դառնում է նշանակալի։ Այն նոր հնարավորություններ է ընձեռում մաթեմատիկայի ուսուցման ընթացքում կատարել գործնական և հետազոտական աշխատանքներ։Սովորողների դաստիարակության և սոցիալական հմտությունների զարգացման նպատակով կատարվում են ուսումնական տարրաբնույթ աշխատանքներ, որոնց հիմնական նպատակը անձնական ֆինանսների կառավարման կարողությունների ձևավորումն է: Ինտեգրումը հնարավորություն կտա պահպանել ամբողջական և բազմակողմանի մոտեցում աշխատանքներին՝ առանց արհեստականորեն մասնատելու խնդիրները, սահմանափակվելու ժամանակի մեջ:Ինտեգրելով մի քանի առարկաների ընդհանրական բովանդակային բաղադրիչները և ընդհանուր խնդիրները՝ կարելի է բավականաչափ ժամանակ տնտեսել և հիմնավոր աշխատել: Ֆինանսական գիտելիքներ ձեռք բերելու համար մաթեմատիկայի առարկայական ծրագրերում առանձին թեմաներ և դասաժամեր հատկացված չեն, այն ուսուցանվում է մաթեմատիկական նյութի ուսուցմանը զուգահեռ, դնելով անձնական ֆինանսների կառավարման կարողությունների նպատակ։ 

Ուսուցանվում և ուսումնասիրվում են այնպիսի ֆինանսական ոլորտի իրավիճակներ, օրինակներ, վարժություններ, խնդիրներ, որոնք անմիջական կապ ունեն ուսուցանվող մաթեմատիկական նյութի բովանդակության հետ։ Ֆինանսներին վերաբերող խնդիրները, հարցերը, առաջադրանքները ընտրվում են այնպես, որ համապատասխանեն մաթեմատիկական մտածելակերպին, մաթեմատիկայի ուսուցման մեթոդներին։ Ֆինանսական կրթությունը ինտեգրվելով մաթեմատիկայի դասընթացին հնարավորություն է տալիս սովորողներին, որպեսզի իրենց գիտելիքները, կարողությունները օգտագործեն հետևյալ ուղղություններով՝ 

•
անձնական և ընտանեկան բյուջեի արդյունավետ կառավարում,

•
խնայողությունների կատարում և երկարաժամկետ պլանավորում,

•
պարտքերի արդյունավետ կառավարում,

•
արդյունավետ գնումների իրականացում:

Մաթեմատիկայի ուսումնասիրման նպատակների իրագործման համատեքստում ներկայացվում են փողի և անձնական ֆինանսների կառավարման վերաբերյալ դրական վերաբերմունքը, սովորույթն ու մշակույթը, սեփական իրավունքների պաշտպանությունը՝ որպես սպառողի, կարիքների, պահանջների և հնարավորությունների ներդաշնակեցումը, խարդախությունից խուսափումը։
6-րդ դասարանում ուսումնասիրվում է «Տոկոսներ» թեման: Այս այն թեմաներից է, որոնք անմիջականորեն առնչվում են մեր շրջապատող իրականության հետ և նրա կիրառության ոլորտները շատ բազմազան են: «Տոկոսներ»  թեմային սովորողները առնչվում են ծնողների խոսակցություններում, բանկերում, հեռուստացույցով, խանութների ցուցափեղքերում...
Մինչև այդ թեմայի յուրացումը սովորողները ստիպված են լսել ուրիշների խորհուրդները այս կամ այն գործընթացում և չեն կարողանում ինքնուրույն որոշումներ կայացնել: Ճիշտ է այդ թեման ուսումնասիրում են, սակայն դասագրքում չկան համապատասխան խնդիրներ, որոնք կապահովեն ֆինանսական գրագիտության հարցը: Այդ պատճառով սովորողները դպրոցը ավարտելիս չեն կարողանում կայացնել համապատասխան պատասխանատու որոշումներ անձնական ֆինանսները վերահսկելիս: Բացը լրացվում է ֆինանսական կրթության ինտեգրումով մաթեմատիկայի դասաժամերին, որը կնպաստի ֆինանսապես գրագետ անձի ձևավորմանը: Կրթության բովանդակության մեջ, ֆինանսական գիտելիքների հետ մեկտեղ դաստիարակվում է որոշակի արժեքներ (օրինակ` որպես սպառող սեփական իրավունքների պաշտպանությունը, խարդախություններից խուսափելը, սեփական ֆինանսների կառավարումը, խնայողությունը, խթանում է սովորողի ինքնակազմակերպումը և համապատասխան իրավիճակում ճիշտ կողմնորոշվելը և որոշումներ կայացնելու ունակություն): Թեմայի ուսումնասիրությունը նպատակ ունի սովորողներին մասնակից դարձնել երևույթի քննարկման, ուսումնասիրման, որոշումներ կայացնելու և իրականացնելու գործընթացին: 
Սովորողը պետք է կարողանա սովորական դիտումից հասնել միջամտման, մասնակից դառնա հասարակական կյանքի թեմային առնչվող ցանկացած քննարկմանը,կարողանա իր ստացած գիտելիքները  օգտագործել իր ապագա ընտանիքի, առօրյա խնդիրների և հայրենիքի ապագայի կառուցման գործընթացում: 
Յուրաքանչյուր սովորող պետք է ունենա տոկոսի և մասի վերաբերյալ գիտելիքներ, այնքան գիտելիքներ, որ բավական կլինեն կյանքում տոկոսի և մասի կիրառմամբ առաջացած խնդիրների լուծման համար: 
Աշխատանքում ներկայացված են «Տոկոսներ» թեմայում ավելի հաճախ հանդիպող խնդիրներ, նրանց լուծման գործընթացը, նրանց կիրառումը կյանքի տարբեր բնագավառներում: Թեմայի նկատմամբ հետաքրքրություն առաջացնելու նպատակով ներկայացնենք «Տոկոս» գաղափարի պատմական անցյալը:  
ՊԱՏՄԱԿԱՆ ԱԿՆԱՐԿ ՏՈԿՈՍԻ ՄԱՍԻՆ


Տոկոս բառը ծագել է լատիներեն <<Pro centum>>
 բառից, որը բառացի թարգմանվում է  <<հարյուրի համար>> կամ <<հարյուրի վրա>>։


Տոկոսը հնարավորություն է տալիս պարզեցնել հաշվարկները, հեշտ համեմատել միմյանց հետ ամբողջն ու նրա մասերը։  Ամբողջի մասերը հարյուրերորդականներով արտահայտելու միտքը ծնվել է դեռևս հին Բաբելոնում, որտեղ օգտագործել են մեկ վաթսուներորդական կոտորակը։ Բաբելոնում մագաղաթների վրա պահպանվել են նաև տոկոսների հաշվման բազմաթիվ խնդիրներ։ Դեռևս հին Հռոմում ընդունված էր փողը վերադարձնել ավելցուկով։ Այսպես օրինակ Բաբելոնում այն կազմում է 20% և ավելի, այսինքն, եթե պարտք ես վերցրել 1000 արծաթ մեկ տարով, ապա տարվա ավարտին պարտավոր ես վերադարձնել 1200 արծաթ։

Դեռևս Սողոման թագավորը օրենք էր հրապարակել, ըստ որի պարտապանը իր պարտքը պետք է վճարեր ոչ թե իր ազատությամբ, այլ իր ունեցվածքով։ Պարտք ունեցողի հողում կանգնեցնում էին մի քարե սյուն, որի վրա գրված էր լինում, որ իր ունեցվածքը պատկանում է պարտատիրոջը որոշ գումարի դիմաց։ Դրանով տեղեկացնում էին, որ տվյալ սեփականությունը գրավ է դրված, այդպիսի սյուներին անվանում էին <<Հիպոթեք>>։

Տոկոսները հայտնի էին նաև հին Հնդկաստանում, իսկ հին Հռոմում տոկոսները լայնորեն օգտագործում էին դրամական հաշիվներում։ Հռոմեացիները տոկոս էին անվանում այն գումարը, որը ստանում էին պարտքատերերը յուրաքանչյուր հարյուրյակի համար։ Եվ քանի որ շատ պարտքատերեր մեծ շահույթ ստանալու նպատակով յուրաքանչյուր հարյուրյակի համար նշանակում էին անթույլատրելի չափաբաժիններ, Հռոմի Սենատը նույնիսկ ստիպված է եղել որոշում ընդունել տոկոսի թույլատրելի մեծագույն արժեքի համար։


Առաջին անգամ 1584թ․ Սիմոն Ստեվինը Նիդեռլանդներից աղյուսակ հրապարակեց տոկոս հաշվելու համար։ Երկար ժամանակ տոկոս ասելով հասկանում էին յուրաքանչյուր հարյուր դրամին հասանելիք շահույթը կամ կորուստը և այն օգտագործում էին միայն առևտրական և դրամական գործարքների ժամանակ։ Սակայն տոկոսների կիրառության ոլորտները քիչ-քիչ ընդարձակվեցին և հիմա տոկոսները հանդիպում են ամեն տեղ՝ տնտեսության մեջ, առօրյա կյանքում, գտության և տեխնիկայի բնագավառներում, ընտրությունների արդյունքների վերլուծության ընթացքում, առևտրում, վիճակագրության ոլորտում, ֆինանսական հաշվարկներում և այլուր։

Տոկոսի % նշանը առաջին անգամ հանդիպում է 15-րդ դարի իտալական ձեռագրերում։ Ասում են, որ այն ծնվել է պատահական սխալի հետևանքով և  <<Pro centum>> բառի փոխարեն ձեռագրերում հաճախակի օգտագործել են <<Pro cento>> բառը, այնուհետև P․c․, կարճ օգտագործել նաև cto բառը։ Այսպես շարունակվել է մինչև 1685թ․, երբ Փարիզում տպագրվեց <<Առևտրական գործարքների ուղեցույց>> գիրքը, որում cto բառի փոխարեն տպվեց % նշանը։ Այնուհետև շատ մաթեմատիկոսներ սկսեցին օգտագործել այդ նշանը և այն, որպես տոկոսի նշան ընդունվեց բոլորի կողմից և համընդհանուր ճանաչում ստացավ։
Ուշագրավ փաստ` պարսկերենում տոկոսի նշանը դրվում է թվից առաջ:
ԽՆԴԻՐՆԵՐ ՏՈԿՈՍԻ ՎԵՐԱԲԵՐՅԱԼ

Նախ սահմանենք «տոկոս» հասակացությունը:
Թվի 

մասը անվանում ենք տոկոս:

Ցանկացած A թվի   p%  գտնելու համար պետք է  A թիվը բազմապատկենք տոկոսն արտահայտող թվով և բաժանենք 100-ի `  
[image: image3.wmf]100

p

A

×

: 
Այսինքն`  A թիվի  p%  տոկոսը B-ն է` 
[image: image4.wmf]B

p

A

=

×

100

 

Այս բանաձևում երեք անհայտ կա, իսկ դա նշանակում է, որ տոկոսների վերաբերյալ խնդիրները կարելի է բաժանել երեք խմբի, ըստ փնտրվող անհայտ մեծության: 

Բերենք խնդիրների օրինակներ:

1. Թվի տոկոսը գտնելը:

Որպեսզի գտնենք տրված թվի որևէ տոկոս, անհրաժեստ է տրված թիվը բազմապատկել տոկոսն արտահայտող թվով:
Օրինակ- Մրցույթին մասնակցում են  244 մարզիկ, որոնց 25%-ը աղջիկներ են: քանի աղջիկ է մասնակցում մրցույթին:

աղջիկ

Նշված խնդրում A-ն 244-ն է,  p-ն 25-ը, իսկ  B-ն 61:

2. Թվի գտնելը տոկոսի օգնությամբ:

Որպեսզի գտնենք թիվը իր տոկոսի միջոցով, անհրաժեշտ է տրված թիվը բաժանել տոկոսն արտահայտող թվի  վրա և բազմպատկել 100-ով:
Օրինակ-Դասարանում սովորում են 5 գերազանց առաջադիմությամբ աշակերտներ, որը կազմում է դասարանի աշակերտների քանակի 20%-ը: Քանի աշակերտ է սովորում դասարանում:

Այստեղ  B=5, P=20% , իսկ     A-ն 25-ը:

3.Գտնել երկու թվերից առաջինը երկրորդի քանի տոկոսն է կազմում:

a-ն  b-ի քանի տոկոսն է հաշվելու համար պետք է`   

Դասարանում  սովորում են 35 աշակերտ, որոնց 7-ը գերազանց առաջադիմությամբ: Պարզել դասարանի քանի տոկոսն է սովորում գերազանց առաջադիմությամբ:

Այստեղ A=35աշակերտ,  B=7 աշակերտ, իսկ որոնելի p-ն է, որի արժեքը հավասար է 20-ի`      p = 20% : 

a թիվը  b թվից քանի տոկոսով է մեծ  հաշվելու համար պետք է`  

Առաջին պահեստում կա 35 տ ցորեն, իսկ երկրորդում 28տ: Առաջին պահեստում քանի տոկոսով ավելի ցորեն կա քան երկրորդում:

     Պատասխան` 25%

a թիվը  b թվից քանի տոկոսով է փոքր   հաշվելու համար պետք է`  

Առաջին պահեստում կա 35 տ ցորեն, իսկ երկրորդում 28տ: Երկրորդ պահեստում քանի տոկոսով քիչ ցորեն կա քան առաջինում:

         Պատասխան` 20% 
Կարևոր է նաև տոկոսը մասով  և մասը տոկոսով արտահայտելը`

Ավելի հաճախ օգտագործվող օրինակներն  են`

Աշխատանքում քննարկենք տոկոսի վերաբերյալ մի քանի խնդիրների լուծում, որոնք կիրառելի են  և, կյանքում, և անհրաժեշտ են դպրոցական դասընթացում:
Թեման ուսումնասիրելիս խնդիրների թեմատիկան կարելի է ընտրել կյանքում հաճախ հանդիպող իրավիճակների վերաբերյալ, դրանք կլրացնեն դպրոցական դասագրքում ներառված խնդիրներին:
Տոկասի վերաբերյալ այս բանաձևերի իմացությունը լրիվ բավական է բոլոր տեսակի խնդիրների լուծման համար: 
Խնդիր 1
Ավանդատուն բանկ ներդրեց 1400000 դրամ 5% տարեկան տսկոսադրույքով: Որոշել , թե որքան է ավելացել գումարը տարվա վերջում:

Խնդիր 2

Ուսուցչի աշխատավարձից պահել են  5%, որը կազմել է 6400 դրամ: Որքան է ուսուցչի աշխատավարձը:
Ախատավարձը նշանակենք x դրամ

Պատասխան` 128000 դրամ

Խնդիր 3

140000 դրամ աշխատավարձից պահել են 7000 դրամ: Աշխատավարձի քանի տոկոսն են պահել:

        Պատասխան` 5%

Խնդիր 4

Ապրանքի գինը 60.000 դրամ էր, այն զեղչվել է 15%-ով: Որքան է նոր գինը:

Առաջին եղանակ`

1)

դրամ զեղչվել է

2) 60000 – 9000 = 51000 դրամ                     Պատասխան` 51000 դրամ

Երկրորդ եղանակ`

1) 100 -15 = 85 %

2)

դրամ                             Պատասխան` 51000 դրամ

Խնդիր 5

 Ապրանքի գինը 60000 դրամ է , այն զեղչվել է 20%-ով, ապա 30%-ով: Գտնել 

ա/ ապրանքի վերջնական գինը 
բ/ արդյոք ապրանքը զեղչվել է 50%-ով:

1) 

4)   

 դրամ վերջնական գինը
Ստուգենք արդյոք զեղչվել է 50%-ով:

 դրամ վերջնական գինը
30000 < 33600

Այսինքն գինը չի զեղչվել 50%-ով, ավելի բարձր է մնացել : Սա սովորաբար տեսողական խաբկանք է:

Խնդիր 6

Բանվորի աշխատավարձը 100.000 դրամ է : Այն բարձրացրել են 10%-ով, այնուհետև իջեցրել 10%-ով: Փոփոխվել է արդյոք աշխատավարձը:
1) 

Պատասխան` աշխատավարձը իջել է:

Քննարկենք հակառակ խնդիրը:

Բանվորի աշխատավարձը 100.000 դրամ է : Այն իջեցրել  են 10%-ով, այնուհետև բարձրացրել 10%-ով: Փոփոխվել է արդյոք աշխատավարձը:

Պատասխան` աշխատավարձը իջել է: 
Խնդիր 6

Աղաջուրը  պարունակում է 35% աղ:

ա) Քանի կգ աղ է պարունակում այդ լուծույթի  40կգ-ը: 

բ) Քանի կգ ջուր է պարունակում այդ լուծույթի 60կգ-ը:

գ) Լուծույթի 40կգ-ը խառնեցին 10կգ 60% աղի լուծույթի հետ: Ստացված լուծույթի, ո՞ր տոկոսն է աղ:
դ) Լուծույթի 60կգ-ը խառնեցին 90կգ մաքուր ջրի հետ: Ստացված լուծույթի, որ տոկոսն է ջուրը:

Լուծում
ա)

                        Պատասխան`39կգ ջուր

Պատասխան`40%

Պատասխան`40%

Խնդիր 7

Թարմ սունկը չորացնելիս կորցնում է իր կշռի 
[image: image47.wmf]5

 մասը:
ա) Քանի անգամ է փոքրքնում թարմ սնկի կշիռը:
բ) Չորացնելիս քանի տոկոսով է փոքրքնում թարմ սնկի կշիռը:
գ)Քանի կգ չորացրած սունկ կստացվի 20կգ թարմ սնկից:
դ)Չորացրած սնկի որ տոկոսն է ջուրը, եթե թարմ սնկի 95 % ջուրը է:
Սնկի զանգվածը նշանակենք x-ով:

Չորացնելիս կորցնում է 

մասը` 

Պատասխան` 5 անգամ փոքրանում է       

բ/ 

Պատասխան` 80%

գ/20:5=4
Պատասխան`4կգ

Պատասխան`75%

Խնդիր 8. Ենթադրենք ձեզնից յուրաքանչյուրը իր ծննդյան օրը հարազատներից ստացել է նվեր գումարի տեսքով: Երբ հավաքվեց գումարը, պարզվեց, որ դուք ունեք 200 000 դրամ: Ի՞նչ անել, ինչպե՞ս արդյունավետ օգտագործել: Եթե ինչ-որ կարևոր բանի կարիք ունենայիք, ապա ծնողներն իրենք կգնեին այն ձեր համար: Բարեկամներից մեկը խորհուրդ տվեց այն պահ տալ բանկին: Սկսեցինք ուսումնասիրել Հայաստանի բանկերը և նրանց առաջադրած տոկոսադրույքները օգտագործելով համացանցը: Պարզվեց, որ բոլոր բանկերը հիմնականում ունեն հետևյալ ներդրումների տեսակները.  
(Պարզ տոկոս, 
 (Բարդ տոկոս,  
(Կուտակային տոկոս: Սրանցից յուրաքանչյուրն ունի առավելություններ և, իհարկե թերություններ, ըստ մեր խնդրի տվյալների:
 Պարզ տոկոսի դեպքում մենք կստանաք միայն նախնական գումարի 12% յուրաքանչյուր տարվա ավարտին, չնայած մենք հնարավորություն ունենք հետ ստանալ մեր գումարը ցանկացած ամսվա վերջին: Պարզ տոկոսները հաշվում են հետևյալ բանաձևով՝
 




B = a ∙ (1 + 0,01p ∙ n) 
Սա օգտագործում են, երբ ավանդի վրա ավելացված տոկոսները ավելացվում են ավանդին միայն ժամկետի ավարտին, և կամ, ընդհանրապես չի ավելացվում ավանդին, այլ տեղափոխվում է առանձին հաշիվ: Այսինքն պարզ տոկոսների հաշվարկը չի նախատեսում տոկոսների կուտակում: 
Բարդ տոկոսը հրաշալի է, միայն թե եթե մենք պահանջենք մեր գումարը տարվա կեսին, ապա կկորցնենք անցած ամիսների տոկոսները: 
Կուտակայինը լավ է այնքանով, որ ցանկացած պահի կարող ենք ավելացնել մայր գումարը և կհաշվարկվեր տոկոսները ցանկացած հաջորդ ամսին ևս, միայն թե տոկոսաչափն է մի քիչ քիչ: 

Որոշեցինք օգտագործել բարդ տոկոսները, հատկապես համոզված էինք, որ նորից հնարավորություն կունենանք կատարել ներդրում միայն հաջորդ տարի ծննդյան օրը և ոչինչ չէինք կորցնի: Հիմա 12 տարեկան ենք. եթե նույնիսկ նոր ներդրում չկատարենք, ապա 18 տարեկանում, 6 տարի հետո, մենք արդեն կունենանք հետևյալ գումարը: Ըստ մեր տվյալների. A = 200 000 դրամ, p = 12%, n = 6 տարի: Այդ դեպքում վեց տարի հետո մեր հաշվին բանկում կունենանք. B = 200 000 (1 + 0,01 ∙ 12)6 = 394 764,54 դրամ: Մոտավորապես 400 000 դրամ: Ընդամենը 12 տոկոս աճի դեպքում 6 տարում համարյա կրկնապատկվեց մայր գումարը: Քիչ չէ: Իսկ եթե հաջորդ տարիներին էլ կարողանանք ներդրումներ կատարել, ապա 18 տարեկանում կունենանք մի կլորիկ գումար, որի օգտագործումն ավելի արդյունավետ կարելի է դարձնել:

ԵԶՐԱԿԱՑՈՒԹՅՈՒՆ

Հաշվի առնելով թեմայի արդիականությունը և նրա կիրառական նշանակությունը՝ աշխատանքում ներկայացված է տոկոսի գաղափարի սահմանումը, տոկոսներ հաշվելու բանաձևեր, ընդգրկված են պատմական տեղեկություններ, խնդիրներ, որոնք ունեն լայն կիրառություն մեր կյանքում և տրված են նրանց լուծման որոշ մեթոդներ։

Նպատակ ունենալով հետաքրքրություն առաջացնել աշակերտների մոտ և հիմնավորել նշված խնդիրների լուծման անհրաժեշտությունը կյանքում և բացահայտված են տոկոսների կիրառման հիմնական ուղղությունները:
Օգտագործված գրականության ցանկ 

1. Այվազյան Է. Ի. «Մաթեմատիկայի դասավանդման մեթոդիկա», ԱՊՀ հրատ. 2016թ, 200 էջ: 

2. Նահապետյան Բ. Ս., Աբրահամյան Ա. Ս., «Մաթեմատիկա - 6»: Հիմն. դպրոցի դասագիրք, «Մանմար», 2012թ., 222 էջ: 

3. Միքայելյան Հ. Ս., « Հանրահաշիվ - 7», Հիմն. դպրոցի դասագիրք, «Էդիթ Պրինտ», 2008թ.
4. www.armedu.am 
5. https://escs.am/files/files/2020-07-17/e89eb82cb0b8f91d9f76f46e43133829.pdf

